
PIARRES LARZABAL, AL SERVICIO DE SU PUEBLO 

La huella de Piarres Larzabal 

Aita Larzabal hil zaigu 
O RAINTXE deitu naute Aita Larzabal gaur goizean hil dela esanez. Elkargainka, 

trumilka, mordoka datozkit oroitzapenak, eta nondik has ez dakit. Anai-Artean 
tratatu nuen Aita Larzabal, eta hain zuzen ere Joseba Elosegiren ekintza eta Burgosko 
Epaiketa famatua gertatu baino lehenagotik. Hemozortzi urte beraz, gezurra badirudi 
ere. 

ETAren inguruan gora zetorren olatu abertzale berria, aurreko belaunaldikoekin bo-
rrokan. Aintzina mugimenduan ibilitako Aita Larzabalek gudari berriei hemendik edo 
handik bere laguntza osoa ematea erabaki zuen. Horrela sortu zen Donibane-Lohizu-
nen Anai-Artea elkartea. Eta berehala, Burgosko Epaiketaren bezperan, Behil kontsula-
ren bahiketa gertatu zen. Bapatean. Telesforo Monzon eta Aita Larzabal bihurtu ziren 
Euskadiko ardatz. Anonimoak jaso zituen. ehunka »cura rojo vete a Moscu» eta hala-
koak. Pilotxo bat eraiki zuen Sokoko bere bulegoan, eta askotan bisitariei barre eragi-
teko madarikazio haiek irakurri ohi zizkien, arriskutan zegoenean ere; Aita Larzabalek 
ez bait zuen sekula umorea galtzen. 

Gerrate denboran komandante gradua lortu zuen. Alemanen garaian, azkaindarra 
izanik, ongi ezagutzen zuen berak Auñamendiko muga, eta judu askok eta askok zor 
zion bizia. Urteak joan ordea, eta Gestaporen garaian, inon eta sekula ikusi ez zituen 
erresistenteak agertu ziren bazter guztietan, eta faltsokeria honek eztenka uko zorrotzak 
atera arazi ohi zizkion. 

Euskal antzerki zale porrokatua, teatro lan gaitza utzi digu euskara jator eta abera-
tsez idatzirik. Hain zuzen ere, euskal antzerkiaren munduan ezagutu zuen Telesforo. 
Iparraldean urte luzetan egon garenok ongi dakigu Aita Larzabal errefuxiatuentzat zer 
izan den, inoiz huts egin ez zuen babeslekua. Sorkuraz gerrila gizona izanik ere, bihotz 
hutsa zen Aita Larzabal, eta Sokoko parrokia ijituen eta marginatuen aterbea izan da 
beti. Ospitalea ere bai, orduan Aita Larzabatek petrikillo papera betetzen zuelarik. 
Frankismoaren azkenengo urteetan Sokoa izan zen hildako abertzale guztien ospale-
kuan. bihotzeap zeramatzan gaurko gudariak eta hilobira eraman duen tronbosiak 
Peixotoren atentuarekin batera eman zion lehendabiziko ukaldi latza. 

Goian bego beraz, Aita Larzabal, abertzale ausarta eta gizon osoa. 

